Eairdsidh Caimbeul – Buain na Mòine
Well, ’s e obair mhòr a th’ ann, ann an dòigh, em, mus tòisich thu gus am faigh thu dhachaidh a’ mhòine, tha, bidh thu ga, eh, fheannadh an toiseach, bidh thu a’ toirt craiceann an uiridh far a’ phuill agus an uair sin bidh thu ga, eh, bhuain an uair sin, agus ’s dòcha an obair as motha a th’ ann a bhith ga, eh, a bhith ga bhuain, agus, ’s dòcha cuideachd an obair as cruaidhe.
Tha, um , bidh thu a’ toirt a-mach na, na, na fàdan mhònadh ’s tha iad, uh, tha iad mòr is tha iad fliuch is tha iad, eh, caran sleamhainn cuideachd, agus – bidh dithis ga dhèanamh, eh, leis an treisgeir, dìreach coltach ri sgian, eh, mhòr, agus ’s e obair – a-rèir, eh, cia mheud a th’ agad ag obair. Uaireannan bidh, ’s dòcha, ceathrar ag obair air, no, ach, eh, dithis mar as, eh, mar as àbhaist. Agus sin an rud, ’s e, ’s e obair, obair – mar a thuirt mi – obair mhòr a th’ ann agus obair throm, agus em – ach tha e math cuideachd. ’S toil leam fhìn a bhith, a bhith ag obair a-muigh mar sin. Tha, tha e fallain a bhith a-muigh, agus dìreach, dìreach a bhith ag obair cruaidh led làmhan – tha e caran tlachdmhor, saoilidh mi. Agus, bidh thu car goirt, ’s dòcha, as dèidh a’ chiad latha, ach, uh, fàsaidh tu eòlach air, is bidh acras ort cuideachd agus gabhaidh tu do dheagh bhiadh às a dèidh, agus cuideachd crogan làgair no dhà, tha mi a’ creidsinn airson cuiridh e pathadh ort, eh, cuideachd.

Ach sin an rud – sin ’s dòcha an rud as, as duilghe. Agus ’s e – ach ’s e obair cuideachd le tòrr sgil, tha, cuideachd – ach tha mise mi-fhìn car lapach – well bheir mi a-mach e mi-fhìn, eh, nì mi an gnothach air, ach tha fios agam gu robh feadhainn ann ’s bha iad fìor mhath air, air a thilgeil a-mach, agus, ach – cuideachd feumaidh e a bhith, a bhith car dìreach cuideachd, feumaidh e a bhith ann an, ann an loidhne caran dìreach agus tha…
Agus an uair sin bidh thu ga fhàgail treis an uair sin, dìreach na shìneadh air an talamh, agus an uair sin a’ dèanamh car cruachan beaga dheth, eh, na rùghain mar a chanadh iad. Agus, tha sin a’ leigeil a’ ghaoth tromhpa, agus bidh e a’ tioramachadh an uair sin. Agus bidh thu an uair sin, em, a’ dèanamh cruachan beaga nas motha dheth agus an uair sin ga thoirt dhachaidh. Ach tha sin cuideachd a’ crochadh, a’ crochadh air an t-sìde gu ìre mhòr cuideachd. Ma bhios, em, em, droch shìde ann, em, sìde fhliuch bidh, bidh an rathad fliuch agus, em, sin an, an duilgheadas nach fhaigh thu dhachaidh i airson ùine mhòr. Cuideachd, sinn fhìn – bhuain sinn mòine an uiridh ach tha a’ mhòr chuid dheth, eh, a-muigh fhathast air a’ mhòinteach. Tha sinn dìreach ga thoirt dhachaidh dìreach air ar druim bho àm gu àm. Ach sin an rud – agus ma thig droch shìde tha thu dìreach ann an droch, caran droch staing. Bidh, bidh an rathad na bhogach agus, um, chan fhaigh thu dhachaidh i. Sin, sin an rud. Tha sin car duilich an dèidh a bhith ag obair, ag obair cruaidh oirre cuideachd. ’S e obair chruaidh a th’ ann, eh, em – mar a thuirt mi bho, uh, feannadh an toiseach gu faighinn dhachaidh – tha, car, tha obair, obair a mhaireas, mhaireas deagh threis ann cuideachd. Ach, sin mar a tha, sin dìreach mar a tha cui-, mar an tha an gnothach.
’S e seann chleachdaidh a bh’ ann dèanamh cruach dhith, ri, ri taobh an taighe, agus ’s e cuideachd rud, rud, eh, gu math àraid cuideachd dèanamh cruach, cruach, eh, dhòigheil cuideachd. Tha fios agam gun e – bhiodh feadhainn a b’ aithne dhomhsa nuair a bha mi, eh, na b’ òige, agus bha iad fìor mhath air cruach a dhèanamh, cruach a bhiodh a’ coimhead math cuideachd, a bhiodh a’ coimhead caran, caran dòigheil, ach cuideachd air a dhèanamh ann an dòigh gum biodh an t-uisge dìreach, dìreach a’ ruith, em, bhuaipe, mar gum bitheadh, an àite a bhith ga ghabhail a-staigh, gum biodh an t-uisge dìreach, dìreach a’ ruith far a’, eh, far a’ chruaich. Agus, gun teagamh ’s e, ’s e comas a bh’ ann a’ dèanamh, dèanamh deagh, um, deagh chruach mhònadh. Ach tha mise – well a-rithist, well tha mi car lapach anns an dòigh sin, feumaidh mi aideachadh, mu dheidhinn rudan mar sin.
Eh, chan eil na h-uiread ag obair, eh, air a’ mhòine, tha mi a’ creidsinn, o chionn ghoirid, o chionn còrr is deich bliadhna a-nist. Tha tòrr a-nist a’ cosg ola, em, san dachaidh. Ach ’s dòcha le prìsean na h-ola cuideachd, gun tig daoine air ais gu mòine – cò aige a tha fios – ach, em, well, eh, chan eil na h-uidhir ann a-nist agus a bh’ ann uairegin, saoilidh mi, agus, em, chan eil cus cruachan mhònach ri fhaicinn timcheall, em, mar a bh’ ann uairegin. Bha, bha uncle dhomh – well, well ’s e uncle, eh uncle m’ athar, Mìcheal, Mìcheal a bh’ air, eh, Mìcheal Chaluim Bhig is bha e fìor mhath air, air cruach a dhèanamh. ’S e rud dìreach a thog e fhèin nuair a bha e òg agus chùm e, chùm e a’ dol e.
Mar a bha mi a’ ràdh, a thaobh, mo, mo leithid fhèin, nì mi an gnothach air a’ mhòine a, a thogail, ach, mar a bha mi a’ ràdh, bha, bha feadhainn ann, ’s bha iad dìreach cho math air. Bha iad ga thilgeil a-mach ann an dìreach aon, aon slaic mar gum bitheadh. Ach mar a tha mise, bidh mi ga thogail a-mach ’s ga, ga chur air an talamh is mar sin, agus tha, tha e a’ toirt ùine mhòr, agus ’s dòcha cuideachd barrachd, cuideachd barrachd, eh, cudrom orm fhìn le bhith ga thogail ’s ga chur sios, ach, uh, ’s e an rud a th’ ann, mar, mar a h-uile rud – bidh daoine ag atharrachadh an dòigh beatha, tha mi a’ creidsinn, agus cha bhi iad ’s dòcha ag iarraidh a bhith buain mhònadh – ’s dòcha gun toir uile gu lèir, ’s dòcha gun toir e, ’s dòcha còrr is dà mhìos uile gu – on a bhith ga, ga fheannadh is ga bhuain, is ga chruathachadh, is ga thoirt dhachaidh an sin. So mar sin tha e a’ toirt suas obair mhòr – uh ùine mhòr – agus ’s dòcha, ’s dòcha anns an, anns an latha an-diugh, gu bheil thu ag iarraidh, well, tha daoine ag iarraidh a bhith a’ dèanamh rudan eile le an cuid ùine, an àite a bhith ag obair agus an uair sin dèanamh, dèanamh mòine.
Well, it’s a big job, in a way, before you start until you get the peat home you remove the turf to begin with, you take last year’s skin off the bank, and then you harvest it, and maybe the biggest job to cut it, and maybe the hardest work.

You take out the peats, and they’re big and they’re wet, and they’re a bit slippery too, and – two people do it, with the peat knife, just like a big knife, and it’s work – depending on how many you’ve got working. Sometimes there will perhaps be four working on it, or, but two usually. And the thing is, it’s – as I said – a big job, and a heavy job, and – but it’s good also. I myself like to be working outside like that. It’s healthy to be outside, and just working hard with your hands – it’s quite interesting, I think. And you’ll be a bit sore, perhaps, after the first day, but you get used to it, and you’ll be hungry too, and you’ll get good food after it, and also a can or two of lager, I believe because it will also make you thirsty.

But that’s the thing – that’s perhaps the hardest thing. And it’s – but it’s also a job with lots of skill – but I myself am a bit weak – well, I’ll get it out myself, I’ll do the business, but I know there were some and they were really good at throwing it out, and, but – also it must be quite straight too, it has to be in quite a straight line and…

And then you leave it for a while, just lying on the ground, and then make small stacks with it, the “rùghain” as they say. And that lets the wind through them, and it dries then. And then you make bigger small stacks of it and then take it home. But that also depends on the weather to a large extent also. If there’s bad weather, wet weather, the road will be wet and that’s the difficulty that you won’t get it home for a long time. Also, ourselves – we cut peat last year but most of it is still out on the moor. We’re just bringing it home on our backs from time to time. But that’s the thing – and if bad weather comes you’re just in a bad situation. The road will be waterlogged and you won’t get it home. That’s the thing. That’s rather sad after working hard on it also. It is hard work – as I said, from turfing to begin with to getting it home – it’s work that lasts a good while too. But that’s how it is, that’s just how it is – how the business is.

An old custom was to make a stack with it, beside the house, and it’s also a very special thing making a proper stack. I know that it’s – there would be some that I knew when I was younger and they were really good at making a stack, a stack that would look good too, that would look quite fine, but also made in a way that the rain would just run off it, as it were, instead of taking it inside, that the rain would just run off the stack. And, without doubt, it was a skill to make a good peat stack. But I’m – well, again I’m a bit weak that way, I must confess, about things like that.

There are not so many working on the peat, I believe, recently, for over ten years now. A lot use oil at home. But maybe with the prices of oil also people will come back to peat – who knows – but there aren’t as many now as there were at one time, I think, and there aren’t too many peat stacks to be seen around, as there were once. I had an uncle – well it’s my father’s uncle, Mìcheal Chaluim Bhig, and he was really good at making a stack. It’s just a thing he picked up himself when he was young and he kept it going.

As I was saying, with the likes of myself, I’ll do the business with lifting peat, but, as I was saying, there were some, and they were just so good at it. They were throwing it out in just one whack as it were. But the way I am, I lift it out and put it on the ground an so on, and it takes a long time, and perhaps also more weight on myself lifting it and putting it down, but it’s a thing, like everything – people change their lifestyle, I believe, and maybe they don’t want to cut peat – perhaps it’ll take more than two months, from turfing, and cutting, and gathering, and taking it home then. So it takes up a lot of time, and maybe, today, you want, well people want to do other things with their time, instead of working and then doing the peats.
